
di sitoe. Maoe apa loe kesal-kesal; djangan la-denin sama dia, biar dia beset moeloetnja me-noeroet dia poenja soeka; orang namanja proem-pan gila ini!“

„Engga, ko Hoei-djin, entjim sekarang baek se-kali sama saia.“

„Kaloe begitoe lebi baek lagi, dari itoe apanja lagi jang loe maoe kesalin? Goea poenja senang sekarang rasanja engga habis dibilang....“

„Saia engga kesal, ko Hoei-djin,“ kata Bong-loan dengen memoetoesken orang poenja bitjara.

„Memang mistjinja begitoe; kaloe masi maoe kesal-kesal, betoel loe djadi bikin goea engga senang. Maoe djoega lagi tiga boelan doeloe, kaloe loe maoe kesal; itoe waktoe goea rasanja sampe kapingin mati, tapi loe si mengakali engga pikiran apa-apa, Bong-loan.“

„Do apa ko Hoei-djin taoe bagimana saia poenja hati di itoe waktoe?“

„Bagimana?-bilangin tok sama goea.“

„Soesa dibilang, ko Hoei-djin; saia si tjoema trima oentoeng sadja.“

„Nah sekarang kataoean dia poenja bohong ni Loe taoe djoega engga itoe perkara.“

„Mana boleh engga taoe; apa si saia engga poenja koeping?“

„Dari mana loe bisa dapet taoe? Goea sama sekali belon taoe omong apa-apa sama loe; samoea goea tjoema taoe sendiri sadja.“ 

